
Forord

Like etter at eg begynte som hebraisklerar ved Menighetsfakultetet hausten 2000, vart eg
oppmuntra av kollegaer til & gjere noko med lareboksituasjonen for bibelhebraisk. Det som
var & fa tak i pd norsk, var enten forelda eller utilstrekkeleg. Dette arbeidet méatte eg utsette pa
grunn av eigne studium og revisjonsprosjektet til Det norske bibelselskap. Ikkje for i 2010
kunne eg endeleg starte med grammatikken.

Nar ein skal undersekje grammatikken til eit sprdk, kan ein sperje: «Kva meiner ein
sprakbrukar med funksjonsordet X (f.eks. og, fil eller ikkje; i motsetning til innhaldsorda
HERREN, d seie eller son) eller forma Y (preteritum, komparativ eller bunden)?» Men ein kan
ogsa sparje: «Korleis uttrykker ein sprakbrukar den grammatiske eller logiske kategorien Z
(fleirtal, vilkar eller futurum)?» Denne grammatikken tar for det meste utgangspunkt i det
forste spersmélet. Funksjonsord, beyingsformer og bestemte ordkombinasjonar dannar
utgangspunktet for gjennomgangen. Etter at teikna, lydane og ordstrukturane i spraket er
presentert (§§ 1-15), blir beyingskategoriane introdusert og beyingsformene presentert (§§
16-37, sjé ogsa tillegg 1: «Utvalde paradigme»). I siste del av grammatikken (§§ 38—63) stér
bruken av eller funksjonen til dei ulike beyingsformene i fokus. Men her vil det andre
spersmaélet av og til paverke framstillinga, f.eks. § 46a om ord med bunde innhald uvavhengig
av bunden form.

Malet for grammatikken er & hjelpe lesaren i gang med & arbeide med bibelhebraiske
tekstar. Den er primart for nybegynnarar og prever & vise korleis spraket fungerer i bibel-
tekstane. Historiske og teoretiske perspektiv blir trekt inn berre i den grad dei har ein
(forhapentlegvis) pedagogisk funksjon. Eg har i tillegg fleire gonger bevisst utelate sjeldne
former og fenomen. Denne grammatikken er altsa ikkje tenkt som ei erstatning for dei sterre,
framandspraklege referansegrammatikkane til f.eks. Kautzsch (Gesenius), Joiion-Muraoka og
andre. Eg har likevel provd & gjere den sépass utforleg at den kan vere til nytte som eit
oppslagsverk pé norsk ogsé etter endt grunnstudium.

Denne grammatikken er ogsé avgrensa nar det gjeld tekstutval. Eg har provd & hente
eksempel forst og fremst fra tekstane som teologistudentar og prestar mater i arbeidet sitt.

Der hebraisk tekst er omsett til norsk i denne grammatikken, er malet 4 gi att den hebraiske
teksten s& konkordant som rad. Det skal vere ei hjelp til & komme narmare den hebraiske
teksten. Slik sett prover eg & bringe lesaren til teksten heller enn & bringe teksten til lesaren.
Resultatet er ofte eit unaturleg, men likevel grammatisk, norsk sprék. Omsettingane er da i
utgangspunktet ikkje meint som forslag til korleis ein kan eller ber omsette teksten for norske

lesarar i dag.

Fleire gonger i denne grammatikken blir hebraiske ord skrivne med norske bokstavar. Eg
har prevd & unnga eit komplisert transkripsjonssystem og heller forklare uttalen utifra vanleg
norsk rettskriving.

Ein stor takk til Anders Aschim, som har lese og kommentert manuskriptet, og Matthew P.
Monger, som ogsé har gitt verdifulle kommentarar.

Rettingar og forslag til forbetringar mottakast med takk!

Andrew Wergeland

andrew.wergeland@mf.no

